
About Rene Descartes

ரேநே தே³கார்தத³ர்ஶநம்

லேக²க: - நந்த³ப்ரதீ³ப்தகுமார:
தே³ஶ: கால: பரிசயஶ்ச-

புநர்ஜாக³ரணயுக³ஸ்ய பு³த்³தி⁴வாதி³நோ மஹதோ தா³ர்ஶநிகஸ்ய தே³கார்தமஹோத³யஸ்ய
1596க்²ரீஷ்டாப்³தே³ மார்சமாஸஸ்ய ஏகத்ரிம்ஶத்தமே தி³வஸே ப்ராந்ஸதே³ஶஸ்ய
துரேந நக³ரஸ்ய லாஹை இத்யஸ்மிந் ஸ்தா²நே ஆவிர்பா⁴வோ ஜாத: । தஸ்ய
பிதுர்நாம ஜோகிமடே³கார்ட ததா² மாதுஶ்ச நாம ஜீநீப்³ரோசார்ட³ ஆஸீத்
। ஜந்மந: கியத்³தி³நாத் பரம் ஹி தஸ்ய மாத்ரு’வியோகோ³ ஸஞ்ஜாத: ।
ஸ்வாஸ்த்²யக³தஸமஸ்யா தஸ்ய சிரஸஹசர அபூ⁴த் । தே³கார்த:ஸ்வபா⁴வேந விநயீ
ததா² சரித்ரவாந் ஆஸீத் । க³ணிதவித்³யாயாம் தஸ்ய பாரத³ர்ஶிதா ஆகாஶசும்பி³தா
। தே³ஶப்⁴ரமணாய தஸ்ய மநஸி பா⁴வநா தீவ்ரா ஜாதா । பஶ்சாத்ஸ:ஸைந்யவிபா⁴கே³
யோக³தா³நம் க்ரு’தவாந் ।
க்ரு’தய:-

ஹலாண்ட³ இத்யஸ்மிந் ஸ்தா²நே நிவாஸமயே தேந Discours de la Methode

(தா³ர்ஶநிக பத்³த⁴திவிசார:) Meditationes de prima (ப்ராத²மிகத³ர்ஶநமந்த²நம்)
ஏவம் ச Principia philosophia (தா³ர்ஶநிகஸித்³தா⁴ந்த:) இதி ஸுப்ரஸித்³தா: ⁴ த்ரயோ
க்³ரந்தா² விலிகி²தா: । பஶ்சாத்ஸ: The passion of the soul நாமகம் புஸ்தகம்
விரச்ய ஸ்டகஹோம (stockhome) ராஜ்ஞ்யை ப்ராத³தா³த் । அந்தே தத்ர நிமோநியா
(pneumonia) ரோகா³க்ராந்த:ஸந பஞ்சதாமவாப ।
ந கேவலம் த³ர்ஶநஶாஸ்த்ரே அபிது க³ணிதவித்³யாயாம் ஜ்யோதிர்விஜ்ஞாநே சாபி
தஸ்ய மஹத்வபூர்ணா ப்ரதிபா⁴ ஆஸீத் ।
தா³ர்ஶநிகஸித்³தா⁴ந்த:- (ஜ்ஞாநமீமாம்ஸா)

ஜ்ஞாநம் ஸாத⁴யிதும் பு³த்³தே⁴ராவஶ்யகதா ப³லீயஸீ । ஏதஸ்மாத் காரணாத்
ஜ்ஞாநமீமாம்ஸாஸு பு³த்³தி⁴வாதோ³ஸ்ந்யதமோ வரீவர்தி । பு³த்³தி⁴-அநுப⁴வயோ:
கதா³சித் ஐகத்வம் ஸமாமநந்தி வித்³வாம்ஸ: । தௌ ஜ்ஞாநஸ்ய ஸாத⁴கத்வேந
ஸ்வீக்ரு’தௌ ।அநுப⁴வாத்ஜ்ஞாநோத்பத்திர்த³ர்ஶநாத் ।அநுப⁴வஜந்யஜ்ஞாநமயதா²ர்த²மிதி

கேசித் ।ஜ்ஞாநப்ராப்த்யர்த²மநுபயுக்தத்வாத் ।தந்நயேஸார்வபௌ⁴மிகத்வமநிர்வார்ய்யத்வமிதி
த்³விவித⁴ம் யதா²ர்த²ஜ்ஞாநஸ்யலக்ஷணம் ।ஸார்வபௌ⁴மிகத்வம் யதா²ர்த²ஜ்ஞாநஸ்ய
ஏகோ கு³ண: । அநிர்வார்ய்யத்வமபர: । ஆத்³ய ந ஸார்வகாலிக: த்³விதீய:
அபவாத³ரஹித: । த்³வயோ: மிஶ்ரணேந சத்வாரவத் கு³ணத்³வயஸ்ய ஸம்யோகே³ந
ஸத்யப்ரதீதி:, அந்யதா² வ்யபி⁴சாராஶங்கா । நநு ஜ்ஞாநஸ்ய ஜநநீ பு³த்³தி:⁴
தத்கத²ம் கதா³சித் மித்²யாஜ்ஞாநாநுப⁴வாஶங்கா இதி சேத்³ ஸத்யம் கதா³சித்
து³ஷ்டபு³த்³த்⁴யா ஹி மித்²யாஜ்ஞாநாநுப⁴வத³ர்ஶநஸம்ப⁴வாத் । ஸத்யாந்ரு’தயோ:
மிது²நீக்ரு’த்ய ஜ்ஞாநமீமாம்ஸாஸம்ப⁴வாச்ச । அத்ர யதா²ர்த²ஜ்ஞாநம் நாம
ஸாம்ஸாரிகஜ்ஞாநாத்³பி⁴ந்நம் ஸார்வபௌ⁴மிகமநிர்வார்யகேவலம் । அத்ர
ஜ்ஞாநஸ்ய விஷயோ ந ஸம்ஸார அபிது ஶாஶ்வத: ஸத்யஞ்ச । பு³த்³த்⁴யா
யதா²ர்த²ஜ்ஞாநம் । பு³த்³தௌ⁴ பீ³ஜரூபேண தத்ஸத் । ஜ்ஞாநஸித்³தௌ⁴
பு³த்³தே: ⁴ க்ரியாஶீலதா அவிஸம்வாதீ³ । இயம் பத்³த⁴திர்நிக³மநாத்மிகா ।
அநயா ஸுப்தபீ³ஜஸ்ய அங்குரோத்³க³மோ ஜாயதே । கா³ணிதிகம் ஜ்ஞாநம்
ஸர்வோத்க்ரு’ஷ்டதரம் பரமாத³ர்ஶமிதி தே³கார்தமஹோத³யாநாம் விஶிஷ்டஸித்³தா⁴ந்த:
। கா³ணிதம் நாம பௌ³த்³தி⁴கம் ।ஸர்வதா³மவிதத²ம் । கா³ணிதிகசிந்தநபத்³த⁴த்யா
ஸர்வாணி அந்தர்நிஹிதாநி ஜ்ஞாநாநி பரிப்ரகாஶிதாநி ப⁴வந்தி அந்யதா²
நி:ஸந்தி³க்³த⁴ஸர்வமாந்யஸத்யஸ்யாஸம்ப⁴வாத் । நிஶ்சிதஜ்ஞாநப்ராப்த்யர்த²ம்
தே³கார்தமஹோத³யஸ்ய பு³த்³தி⁴வாத:³ புநர்ஜாக³ரணயுக³ஸ்ய அயமாரம்ப⁴ இதி ந
விப்ரதிபத்தி: ।
ஸந்தே³ஹவிதி:⁴-

தத்ர ஆஶ்சர்யாதே³வ ஜ்ஞாநஸித்³தி⁴ரிதிவிஶ்வவிக்²யாதக்³ரீக் தா³ர்ஶநிகா:
ப்லேடோபாதா:³ । விஶ்வாஸாதே³வேதி மத்⁴யயுகீ³யா: । ஸந்தே³ஹாதி³தி
தே³கார்தஸித்³தா⁴ந்தஅத்ர ப³லவத்தர:।ஸம்ஶயவஹ்நீமுத்தீர்ய ஶுத்³த⁴ஸுவர்ணவத்
ஸத்யம் ப்ரதிஷ்டி²தம் । ஸத்யமுத்³தா⁴டயிதும் ஸம்ஶயஸ்யாவஶ்யகத்வாத் ।
அந்யதா²ஸத்யஸ்வீகரணமஸம்ப⁴வம் ।அத்ர ஸம்ஶய:ஸாத⁴நம் ந ஸாத்⁴யம் । தத்து
நிஶ்சயாத்மகமிதி । கஸ்மிந்நபி விஷயே ஸித்³தா⁴ந்தக்³ரஹணாத்ப்ராக் தத்³விஷயே
பூர்வதா⁴ரணாயா: பரிஹாரமவஶ்யமேவ கர்தவ்யம் । ப்ரத்யக்ஷ-பரோக்ஷாப்⁴யாம் ஜந்யம்
ஜ்ஞாநம் ஸந்தி³க்³த⁴ம் । த்ரிகாலபா³த⁴ரஹிதம் நி:ஸந்தி³க்³த⁴ம் லப்³து⁴ம் தஸ்மிந்
விஷயே ஸந்தே³ஹஅவஶ்யமேவ கரணீய: ।வைஜ்ஞாநிகேஸ்பி ஸந்தே³ஹ:கர்தவ்ய: ।
தத்³வத் இந்த்³ரியேண ஆக³மேந வா ப்ராப்தம் ஜ்ஞாநம் கதா³சித் அஸத்யாஶ்ரிதமேவ
। ரூடி⁴ பக்ஷபாதாந்த⁴விஶ்வாஸாதி³பி: ⁴ ஸமந்விதத்வாத் । டே³கார்தமஹோத³யஸ்ய

2 sanskritdocuments.org



ரேநே தே³கார்தத³ர்ஶநம்

இயம் பத்³த⁴தி: யதி³வா ஸந்தே³ஹாஶ்ரிதா ததா²பி ஸ ந ஸந்தே³ஹவாதீ³ ஆஸீத்
। தந்நயே ஸத்யம் ஸ்வத:ஸித்³த⁴ம் நிஶ்சயாத்மகஞ்ச । தஸ்ய ஸார்வபௌ⁴மத்வம்
ஸஹஜத்வமபா³தி⁴தத்வம் ஸர்வாதௌ³ஸ்வீகார்யம் । ஸாத்⁴யஸத்யம் ஸாத⁴யிதும்
ஸந்தே³ஹரூபஸ்ய ஸாத⁴நஸ்யாவஶ்யகதா ஜாயதே । உப⁴யோர்மத்⁴யே உபேய-
உபாயபா⁴வஸ்தேந கல்பித: । யத்³வா ஸத்யம் லக்ஷ்யம் ஸந்தே³ஹஶ்ச
லக்ஷணம் । யதி³வா தே³கார்தமஹோத³யேந ஸந்தே³ஹாத்மகமிந்த்³ரியஜ்ஞாநம்,
ஸந்தே³ஹாத்மகவைஜ்ஞாநிகஜ்ஞாநம் ஸ்வீக்ரு’தம் ததா²பி தேந நி:ஸந்தி³க்³த⁴ம்
ஸத்யமுத்தா²பயிதும் ஸந்தே³ஹகர்த்துராத்மந: அஸ்தித்வம் ஸ்பஷ்டதயா
ப்ரதிபாதி³தம் ।
ஆத்மவிசாரப்ரஸங்கே³ தேந உக்தம்

அஹம் சிந்தயாமி அஹமஸ்மி (I think therefore I exist) இத்யத்ர அநயோ:
ஸம்யோகா³ர்த²ம் அத: ஶப்³த³ஸ்ய ப்ரயோகோ³ யுக்தியுக்த: ஸ்யாத் । ஸுதராம்
ஸந்தே³ஹகர்துரஸ்தித்வமத்ர அபா³தி⁴தவிஷய உச்யதே । தந்நயே ஆத்மா
சிந்தநஶீலோ மநநஶீலஶ்ச । மநநமேவ ஆத்மநோ த⁴ர்ம: । யதி³ ஆத்மா
நாஸ்தி தர்ஹி கேந ஸந்தே³ஹ: க்ரியதே । தே³கார்தமஹோத³யஸ்ய ஸித்³தா⁴ந்த:
பாஶ்சாத்யத³ர்ஶநேஷு ஸ்வகீயம் ஸ்தா²நம் ப⁴ஜதே இத்யத்ர நாஸ்தி விஸம்வாத:³ ।
அலமதிவிஸ்தரேண ।

— லேக²க: - நந்த³ப்ரதீ³ப்தகுமார:
ஶ்ரீஜக³ந்நாத²ஸம்ஸ்க்ரு’தவிஶ்வவித்³யாலய: புரீ

